
professor; 

Xudoyqulov Sadirdin Karimovich – iqtisodiyot 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor; 

Yaxshilikov Jo‘raboy – falsafa fanlari doktori, 

doktori, professor; 

Mirsanov G‘aybullo Qulmurodovich – filologiya 

doktori; 

Kayumova Nasiba Ashurovna – pedagogika fanlari 

Karimova Vasila Mamanosirovna – psixologiya 
fanlari doktori, professor, Nizomiy nomidagi 

sport bo‘yicha mutaxassislarni qayta tayyorlash va 

doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 

fanlari doktori, dotsent; 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

doktori, professor, O‘zbekiston milliy universiteti; 

doktori, dotsent, O‘zbekiston milliy universiteti 
kafedra mudiri. 

Article / Original Paper 

METHODOLOGY OF INTEGRATIVE DEVELOPMENT OF TRAINING AND 
CREATIVE ACTIVITIES OF STUDENTS IN THE FIELD OF FINE ARTS 

Kurbonova Shoxsanam  
Lecturer, Department of General Professional Sciences,  
Alfraganus University 
E-mail: shoxsanamkurbonova1994@gmail.com  

Abstract. This article discusses the methodology for developing students' educational and creative activities based 
on an integrative approach in the process of teaching fine arts disciplines and genres. The article analyzes the 
possibilities of teaching theoretical and practical aspects of fine arts in an inextricable link with other disciplines, 
and the formation of creative thinking, imagination, artistic thinking and professionally oriented competencies in 
students. The effectiveness of integrative educational technologies, a synergistic approach, problem-based and 
project-based teaching methods is substantiated. Methodological recommendations are also developed to activate 
students' independent creative activities. Recommendations are given to improve the quality of teaching fine arts 
disciplines, strengthen interdisciplinary connections, and comprehensively develop students' creative potential. 

Keywords: fine arts, music, theater, cinema, choreography, architecture, applied decorative arts, idea, form, 
aesthetics, architecture, miniature, painter, sculptor, architect, potter, composer, writer, design, color, graphics, 
botal, animalistic, mythological, landscape, marina, architecture, photography, portrait. 

TASVIRIY SAN’AT FANLARINI O‘QITISHDA O‘QUVCHILAR O‘QUV-IJODIY 
FAOLIYATINI INTEGRATIV RIVOJLANTIRISH METODIKASI 

Kurbonova Shoxsanam 
Lecturer, Department of General Professional Sciences,  
Alfraganus University 

Annotatsiya. Ushbu maqolada tasviriy san’at fanlarini va janrlarini o‘qitish jarayonida o‘quvchilarning o‘quv-
ijodiy faoliyatini integrativ yondashuv asosida rivojlantirish metodikasi yoritilgan. Maqolada tasviriy san’atning 
nazariy va amaliy jihatlarini boshqa fanlar bilan uzviy bog‘liq holda o‘qitish, o‘quvchilarda ijodiy fikrlash, tasavvur, 
badiiy tafakkur va kasbiy yo‘naltirilgan kompetensiyalarni shakllantirish imkoniyatlari tahlil qilingan. Integrativ 
ta’lim texnologiyalari, sinergetik yondashuv, muammoli va loyiha asosida o‘qitish metodlarining samaradorligi 
asoslab berilgan. Shuningdek, o‘quvchilarning mustaqil ijodiy faoliyatini faollashtirishga xizmat qiluvchi metodik 
tavsiyalar ishlab chiqilgan. Tasviriy san’at fanlarini o‘qitish sifatini oshirish, fanlararo bog‘liqlikni mustahkamlash 
hamda o‘quvchilarning ijodiy salohiyatini kompleks rivojlantirish bo’yicha tavsiyalar berilgan.  

Kalit soʻzlar: tasviriy san’at, musiqa, teatr, kino, xoreografiya, me’morchilik, amaliy bezak san’ati, g’oya, shakl, 
estetika, me’morchilik, miniatyura, rassom, haykaltarosh, me'mor, kulol, bastakor, yozuvchi, dizayn, rang, grafika, 
botal, animalistik, mifologik, peyzaj, marina, arxitektura, fotografiya, portret. 

DOI: https://doi.org/10.47390/SPR1342V6I1Y2026N34  

Kirish. Tasviriy sanʼat — eng qadimiy va keng tarqalgan sanʼat turlaridan biridir. Aslida 

sanʼatning turlari juda koʻp. Ular badiiy adabiyot, musiqa, tasviriy sanʼat, teatr, kino, 

xoreografiya, meʼmorchilik, amaliy bezak kabi boshqa sanʼat turlari ham mavjuddir. Odatda, 

haqqoniy borliqni tasviriy obrazlarda, shakllarda fazoviy kenglikda yoki tekislikda (qogʻoz 

mailto:shoxsanamkurbonova1994@gmail.com
https://doi.org/10.47390/SPR1342V6I1Y2026N34

yuzasida) aks ettiradigan sanʼat tasviriy sanʼat deb ataladi. Tasviriy sanʼat insoniyat tarixida 

muhim rol oʻynaydi. U bizga oʻtmishni oʻrganishga, turli xalqlar madaniyatini tushunishga va 

oʻzimizni anglashga yordam beradi. Tasviriy sanʼat — bu insonning ichki dunyosini, his-

tuygʻularini, gʻoyalarini va kuzatuvlarini vizual shakllar orqali ifodalashga qaratilgan sanʼat turi. 

Uning asosiy maqsadi — estetik zavq berish, fikrlashga undash va tomoshabinni oʻziga jalb 

qilish.  

Adabiyotlar tahlili va metodologiyasi. Tasviriy sanʼat tushunchasi keng maʼnoga ega. 

XIX asrgacha meʼmorchilik, haykaltaroshlik va rangtasvir tasviriy sanʼatning turlari boʻlib 

hisoblangan. Asrning oxirlarida esa grafika tasviriy sanʼatning eng muhim va hozirjavob 

turlaridan biriga aylandi. Mamlakatimizda tasviriy sanʼat darslarida ijodiy faoliyatlarini 

integratsiyalashtirib oʻqitish prinsiplarini qoʻllash yuzasidan rassom-pedagoglardan 

Oʻ.Tansiqboev, I.Ikromov, Ch.Ahmarov, A. Abdullaev, M. Nabiyev, R.Xasanov, B.R.Haqberdiyev, 

Oʻ.Nurtoev, S. Abdirasilov, S. Bulatov, T. Koxanskiy, M.Fisher, B.Azimov, S.Abdullayev, B.Oripov, 

K.Vashburn, N. Leytes, B.Blumlar ilmiy izlanishlar olib borishga bir bir qancha kerakli manbalar 

yozishgan. Tasviriy sanʼat darslarida oʻquv ijodiy faoliyatini integrativ tashkil etishda, taʼlim 

oluvchilarning rivojlanish koʻrsatgichi ularning qobiliyatlariga qarab oʻquv-ijodiy faoliyatini 

integrativ rivojlantirish  yoʻllari, usullari, shakllari tanlab olinishi tushuniladi. 

Tabaqalashtirilgan taʼlimning bunday turida sinfdagi oʻquvchilarning individual psixologik 

xususiyatlaridan kelib chiqib, oʻquvchilar bilan individual ishlar olib boriladi. Buning uchun xar 

bir oʻqituvchi bolalarning individual-psixologik xususiyatlari: qobiliyatlari, diqqat, sezgi, idrok, 

xotira, tafakkur, tasavvur, nutq, iroda, emotsionallik, qiziqishlari haqida tasavvurga, 

oʻquvchilarning xarakteri, xulq-atvori temperament tiplari haqida tushunchaga ega boʻlishi 

kerak [1. 546-b]. 

Muhokama. Soʻnggi 20 yil ichida sanʼatning dizayn kabi turi ham oʻz-oʻzini topdi. 

Tasviriy sanʼatning hamma turlari bir-biriga juda yaqin va ularning bir qator oʻxshashliklari 

bor. Lekin har birining oʻziga xos tasvirlash uslublari va texnikasi mavjud. Bundan tashqari, 

ularning har biri ishlatilish oʻzi, tasvirlaydigan mavzusi, ishlanish uslubiga qarab bir qator 

turlarga va janrlarga boʻlinadi. Oʻzbek xalqi oʻzining tasviriy, amaliy, meʼmorchilik sanʼati bilan 

faxrlansa arziydi. Chunki, Oʻzbekiston hududida eramizdan avval ham tasviriy sanʼatning 

rangtasvir, haykaltaroshlik, meʼmorchilik turlari nihoyatda rivojlandi, ularning namunalari 

Varaxsha, Afrosiyob, Holchayon, Tuproq qalʼa, Bolalik tepa, Ayritom, Dalvarzin tepa, Fayoz tepa, 

Qoʻyqirilgan qalʼa, Ajina tepa, Teshik qalʼa va boshqa bir qator joylardan topilgan. Amir Temur 

va Temuriylar davri davrida tasviriy sanʼat turlaridan meʼmorchilik, miniatyura gullab – 

yashnadi [2. 388-b].  

Bu davrda miniatyura va kitob grafikasi shunchalik rivojlandiki, u nafaqat Sharq, hattoki 

Yevropa mamlakatlari sanʼatiga ham oʻz taʼsirini koʻrsatgan. Natijada, Samarqand, Buxoro, Xirot 

miniatyura maktablari bilan bir qatorda Bagʻdod, Tabriz, Sheroz, Ozarbayjon, Hind, Isfahon, 

Turk miniatyura maktablari ham shakllandi va rivojlandi. Tasviriy sanʼat rivojlanishi davomida, 

uzoq yillar barcha janrlarda ijod qilish bir-biri bilan birga bordi. Odamlar tomonidan biror — 

bir ish, narsa, buyum va hokazolar mohirlik bilan bajarilishi va maromiga yetkazilib ishlanishi 

insonning sanʼatkorlik darajasini bildiradi. Shu boisdan ham rassom, haykaltarosh, meʼmor, 

kulol, bastakor, yozuvchi va boshqa ijodkorlar yaratgan asarlarni sanʼat asarlari deyiladi [3. 

132-b].  

Natija. Tasviriy sanʼatga quyidagi turlar kiradi: 

 Boʻyoqlar yordamida tasvirlar yaratish rassomlar uchun boʻyoqlar yordamida tasvirlar 

yaratish — bu rassomlik sanʼatidir. Rassomlikda turli xil boʻyoqlar (masalan, 

moyboʻyoq, akvarel, tempera, akril) yordamida tuval, qogʻoz, yogʻoch yoki boshqa 

sirtlarda tasvirlar yaratiladi. Rassomlar oʻzlarining gʻoyalarini, his-tuygʻularini va 

kuzatuvlarini boʻyoqlar orqali ifodalaydilar. Rassomlik — bu tasviriy sanʼatning eng 

qadimiy va keng tarqalgan turlaridan biri. U nafaqat boʻyoqlar va sirtlar bilan cheklanib 

qolmay, balki juda koʻp texnika, uslub va janrlarni oʻz ichiga oladi. 

 Rangtasvir — rangli. voqelikni badiiy tasvirlash va talqin qilish; tomoshabin fikri va 

tuygʻulariga taʼsir etishning muhim vositasi; muhim ijtimoiy mazmun va rang-barang 

gʻoyaviy vazifalarga ega. Rang orqali borliq yoki xayoliy dunyoni koʻrinarli shakllarda 

tasvirlaydi. Ranglar cheksizligini, undagi narsalarning rang-barangligini, moddiyligini 

hajm va fakturasini koʻrsatishi, harakat, inson ruhiyatidagi oʻzgarishlar, murakkab hissiy 

kechinmalar, oʻy-xayollarni aks ettirishi mumkin. 

 Janrli rangtasvir — xalq turmush shakllari va uni oʻrab turgan voqelikni aks ettirish 

sifatida kundalik hayot manzaralarini badiiy tasvirlash. Bunday tasvir haqiqiy, xayoliy 

yoki yaratuvchisi tomonidan romantik boʻlishi mumkin. Janrli rangtasvirga misollar 

bozor manzaralari, bayramlar, interyerlar, koʻcha sahnalari va boshqalar.  Janrli 

rangtasvir bu asosan hayotdan olingan tasvirlar boʻlib, rassom uni badiiy fantaziya bilan 

boyitib yaratadi. Bu janrlar hayotni aks ettirib, undagi turli holatlarni koʻrsatadi va 

koʻpincha maʼnaviy yoki axloqiy gʻoyalarni ifodalaydi.  

  Grafika — qogʻozda turli xil texnikalar yordamida tasvirlar yaratish (masalan, 

qalamtasvir, gravyura, litografiya). Tasviriy sanʼatda grafika — bu tasvirlarni qogʻoz 

yoki boshqa sirtlarda qoʻlda yoki bosma usullar yordamida yaratish sanʼatidir. Grafika 

rangli yoki oq-qora boʻlishi mumkin va u oʻzining aniqligi, chiziqlarning nafisligi va 

koʻpaytirish imkoniyati bilan ajralib turadi. Qalam, koʻmir, sangina, pastel, ruchka va 

boshqa materiallar yordamida yaratilgan tasvirlar qoʻlda chizishga kiradi. Bunga rasm, 

eskiz, etyudlar kiradi. Maxsus tayyorlangan shakllardan (doskalar, toshlar, ekranlar) 

bosma usulda yaratilgan tasvirlardir. Grafika sanʼati tasviriy sanʼatning muhim bir qismi 

boʻlib, u oʻzining oʻziga xos xususiyatlari va imkoniyatlari bilan ajralib turadi. 

 Mifologik janr — bu tasviriy sanʼat boʻlimi boʻlib, unda turli xalqlarning qadimiy 

afsonalari, afsonalari, afsonalari yoki ertaklari asarlar syujeti uchun asos boʻlib xizmat 

qiladi. Mifologik janrdagi rasmlar koʻpincha allegorik va ramziy maʼnoga ega. Mifologik 

janr anʼanaviy ravishda sanʼatdagi yuqori maʼnaviy va axloqiy ideallarni aks ettiradi. 

  Haykaltaroshlik — hajmli shakllar yaratish (masalan, tosh, yogʻoch, metalldan). 

Haykaltaroshlik bajaradigan vazifasi va mazmuniga koʻra bir necha turlarga boʻlinadi: 

monumental haykaltaroshlik, bezak haykaltaroshligi, dastgoh. Haykaltaroshlikning 2 

asosiy koʻrinishi — aylanib kuzatish imkonini beruvchi dumaloq haykal hamda faqat bir 

tomondan koʻrishga moʻljallangan boʻrtma (qabariq) tasvir relyef turi farqlanadi. Relyef, 

oʻz navbatida, yuzaga nisbatan bir oz boʻrttirib ishlanadigan barelyef hamda tasvir 

yuzaga nisbatan ancha boʻrttirib ishlanadigan gorelyefta boʻlinadi; shuningdek nursoya 

oʻyini hisobiga tasvir koʻzga tashlanadigan tekis yuzaga ishlanadigan yana oʻyma 

koʻrinish mavjud. 

 Batal — tasviriy sanʼatning urush va harbiy hayot mavzulariga bagʻishlangan janri. XX 

asrga kelib jahon urushlari davrida yaratilgan, urush dahshatlari, xalq boshiga tushgan 

kulfatlar, ozodlik uchun kurash gʻoyalarini aks ettirgan asarlarda batal janri, tarixiy va 

maishiy janrlar oʻzaro uygʻunlashib ketdi. Ijtimoiy va milliy ozodlik harakatlari batal 

janrida burilish yasadi, uning imkoniyat doirasini kengaytirdi, badiiy mazmunini 

boyitdi. 

 Dizayn — estetik va funksional jihatdan qulay muhit yaratish (masalan, interyer dizayni, 

grafik dizayn). Dizayn tafakkuri bu koʻnikmalar toʻplamiga asoslangan muammolarni hal 

qilishning innovatsion jarayoni. Ushbu yondashuv bir necha oʻn yillar davomida mavjud 

boʻlib, lekin u faqatgina 2008 yilgi Garvard Business Review jurnalining IDEO dizayn 

kompaniyasi rahbari va prezidenti Tim Braunning “Dizayn tafakkuri” nomli 

maqolasidan soʻng dizaynerlik jamiyatidan tashqarida oʻz kuchini topa boshladi [4. 110-

b]. 

 Tarixiy — uygʻonish davrida paydo boʻlgan va nafaqat real voqealar asosidagi syujetli 

asarlarni, balki mifologik mavzularni oʻz ichiga olgan rangtasvir janri. 

 Amaliy sanʼat — kundalik hayotda ishlatiladigan buyumlarni badiiy jihatdan bezash 

(masalan, kashtachilik, kulolchilik, zargarlik). Amaliy sanʼat asarlari koʻz bilan koʻrish, 

his etish va anglashga moʻljallangan. Amaliy sanʼat asarlari va buyumlari insonning 

moddiy muhitini goʻzallashtirishga, estetik boyitishga xizmat qiladi, ayni paytda oʻzining 

koʻrinishi, tuzilishi, xususiyatlari bilan insonning ruhiy holati, kayfiyatiga taʼsir etadi, 

bezatilgan narsalar hayotda foydalanilishidan tashqari badiiy qimmati boʻlgani uchun 

ham qadrlanadi [5. 98-b]. 

 Animalistik — janrning asosiy syujeti hayvonlarning tasviridir. Tasviriy sanʼat 

rivojlanishi davomida, uzoq yillar barcha janrlarda ijod qilish bir-biri bilan birga bordi. 

Shulardan ajralib chiqqan animalistik janr ham keyinchalik rivojlandi. Hayvonlar 

obrazini yaratish uchun uning xarakterini bilish lozim. Chunki u hayvon yoki qushlar 

faqat bizga goʻsht, tuxum, jun va boshqa narsalargagina kerak emas. Ular tabiat 

muvozanatini saqlash,insonlarga har qanday damlarida hamroh boʻlish uchun 

yaratilgandir. Haykaltaroshlikda ijodkor nursoya oʻyinidan foydalanish orqali asarning 

taʼsir kuchini oshirishga erishadi (nur tushishi bilan haykal jonlanadi, nur yoʻnalishining 

oʻzgarishi bilan undagi nur-soya tovlanishi ham oʻzgaradi, natijada undan tomoshabin 

oladigan taassurot ham oʻzgarib boradi). 

 Peyzaj — bu rangtasvirning asosiy janri boʻlib, tasvirning predmeti haqiqiy yoki inson 

tomonida sayqallangan tabiatdir. Tabiat tasviri syujetning tarkibiy qismlaridan biri 

boʻlib, asarning gʻoyaviy-estetik quvvatini oshirish, syujet rivojini tezlatish yoki 

sekinlatish, qahramonning ichki dunyosini ochish kabi vazifalarni bajaradi. Bu bilan 

peyzaj badiiy asarda ishtirok etuvchi personajlarni yanada toʻlaqonli ifodalashga 

yordam beradi. Badiiy asarda peyzajdan 2 xil usulda foydalaniladi: qahramonning ruhiy 

holatini tabiat tasviri bilan parallel ravishda tasvirlash va qarama-qarshi (kontrast) 

usulda tasvirlash. Peyzaj tasviri orqali muallif oʻzining asosiy gʻoyaviy niyatini ilgari 

surishi ham mumkin. 

 Arxitektura — bino va inshootlarni loyihalash va qurish (garchi koʻpchilik arxitekturani 

tasviriy sanʼatga kiritmasa ham, unda estetik jihat muhim rol oʻynaydi). Sohalar ichida 

eng qadimiy va nafis sohalardan biri bu arxitekturadir. Arxitektura qurilish sanʼatining 

oliy darajasi, biroq har qanday qurilishni ham arxitekturaga tenglashtirish yoki 

oʻxshatish mumkin emas. Chunki qurilish juda keng qamrovli soʻz boʻlib, arxitekturaga 

mos boʻlmagan ayrim sohalarni ham oʻz ichiga oladi [6. 460-b]. Arxitekturani inson 

amaliy faoliyatining boshqa turlaridan, shu jumladan, qurilishdan farqi shundaki, u 

foydalilik masalalaridan tashqari muayyan tarixiy, ijtimoiy-maʼnaviy muhit, davr 

ehtiyojlarini qondiruvchi mafkuraviy va badiiy estetik vazifalarni ham bajaradi. 

 Marina (fransuz. dengiz, Italiya. marina, lat. marinus “dengiz”) tasviriy sanʼatning janr 

turi boʻlib, unda tasvir mavzusi dengiz turlari, shuningdek dengiz janglari, boʻronlar, 

kema halokatlari yoki dengizda sodir boʻlayotgan boshqa voqealar sahnalari 

hisoblanadi. Bu landshaft janrining bir turi. Dengiz hayotidagi muhim voqealar, harbiy 

kemalar tafsilotini aynan tasvirlashda ushbu yo‘nalish muhim ahamiyat kasb qiladi. 

Golland manzarachi rassomlaridan Ya.Porsellis, S.deVliger, X.Sigers va boshqalar 

dengiznavislik janri imkoniyatlarini yanada kengaytirib, dengiz tabiati va u bilan bog‘liq 

baliqchilar hayotini haqqoniy aks ettirishda samarali ijod qildilar. Dengiz koʻrinishlari 

portret, tarixiy, batal, maishiy, animal janrdagi suratlarning orqa planida ham 

tasvirlanishi mumkin. 

 Portret — bu haqiqatda mavjud boʻlgan shaxs yoki odamlar guruhining tasviri. Portret 

asosida aniq shaxsning qiyofasini abadiylashtirish mumkin. Uning muhim tomoni 

tasvirning tasvirlanuvchi (model, asli)ga aynan oʻxshashligidir. Ijodkor portret orqali 

tasvirlanuvchi shaxsning maʼnaviy dunyosini, ijtimoiy hayotdagi oʻrnini, kasbi, 

jamiyatdagi mavqeyini aks ettiradi va uning shu jihatlari orqali davr xususiyati, siyosiy 

iqtisodiy ahvol haqida maʼlumot bera oladi. Rassomning kasbiy mahorati, portret 

ishlash uchun tanlagan materiallari esa uning yaratgan asarlariga takrorlanmas oʻziga 

xoslik baxsh etadi. Tarixan portretning xilma-xil tur va koʻrinishlari shakllangan: 

ishlanish usuli, bajaradigan vazifasi, shakli, mazmuniga koʻra, dastgoh (kartina, byust, 

grafika varagʻi) va monumental (haykal, freska, mozaika), tantanavor parad va intim, 

.hxajviy, satirik portret tarzida tasvirlanuvchining faqat bosh qismi, beligacha, butun 

boʻy-basti bilan old va yon tomonidan ishlanishi mumkin 

 Fotografiya — obyektiv yordamida tasvirlarni suratga olish (baʼzida tasviriy sanʼatga 

kiritiladi). Fotografiya tasviriy ifodaning eng mukammal koʻrinishi boʻlib, uni dunyoning 

istalgan burchagida tarjimasiz teng tushunish mumkin. Axborotning eng taʼsirchan 

koʻrinishi sanbalgan fotografiya oʻzida bir qancha janrlarni qamrab oladi. Bugungi kunda 

uning portret, reportaj, reklama, peyzaj hamda tijoriy janrlari keng tarqalgan, Yorug‘lik 

sezgir materiallardan foydalanib hajmiy (fazoviy) tasvirlar olishning alohida usuli 

golografiya deb ataladi. U 15-asrda obyektlar tasvirini proyeksiyalab, soʻngra qogʻozga 

rasmini chizishdan boshlangan. Bu usulni Leonardo da Vinchi qoʻllagan. 

Xulosa. Tasviriy sanʼat darslarida oʻquvchilarning oʻquv-ijodiy faoliyatini integrativ 

tashkil etish taʼlim oluvchilarning individual qobiliyatlari, psixologik xususiyatlari va ijodiy 

salohiyatini inobatga olgan holda samarali pedagogik jarayonni taʼminlaydi. Tabaqalashtirilgan 

yondashuv asosida oʻquv-ijodiy faoliyatni rivojlantirish yoʻllari, usullari va shakllarining 

maqsadga muvofiq tanlanishi oʻquvchilarda mustaqil fikrlash, badiiy tafakkur va ijodkorlik 

kompetensiyalarining bosqichma-bosqich shakllanishiga xizmat qiladi. Integrativ taʼlim 

jarayonida individual va guruhiy ishlarning uygʻunligi oʻquvchilarning oʻz imkoniyatlarini toʻliq 

namoyon etishiga, dars samaradorligini oshirishga hamda tasviriy sanʼat fanlarini oʻqitish 

sifatini yangi bosqichga koʻtarishga imkon yaratadi. 

